
პროექტი   

ქალაქ თბილისის მუნიციპალიტეტის საკრებულო 

განკარგულება # 

---სექტემბერი 2020 წელი 

ქალაქ თბილისში, საბურთალოს რაიონში, თამაზ ძიძიგურის ქუჩასთან მდებარე უსახელო 

ქუჩისთვის და მასთან არსებული  ჩიხისთვის ენათმეცნიერის, აკადემიკოს ალექსანდრე 

ღლონტის სახელის მინიჭების შესახებ 

 

       საქართველოს ორგანული კანონის - “ადგილობრივი თვითმმართველობის კოდექსი” 68-ე 

მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

1. საბურთალოს რაიონში, თამაზ ძიძიგურის ქუჩასთან მდებარე უსახელო ქუჩას და 

მასთან არსებულ  ჩიხს მიენიჭოს ენათმეცნიერის, აკადემიკოს ალექსანდრე ღლონტის 

სახელი, თანდართული რუკის თანახმად. 

      2. ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

      3. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი #64). 

 

      

 საკრებულოს თავმჯდომარე                                                   გიორგი ტყემალაძე 















 

ალექსანდრე ღლონტი 

(1912-1999) 

აკადემიკოსი, ფილოლოგიის მეცნიერებათა დოქტორი, პროფესორი, 
საქართველოს მეცნიერებისა და ტექნიკის დარგის სახელმწიფო პრემიის 
ლაურეატი, საქართველოს მეცნიერებათა დამსახურებული მოღვაწე 

 

 

დაამთავრა საქართველოს სახელმწიფო პედაგოგიური ინსტიტუტის ენისა და 
ლიტერატურის ფაკულტეტი 1932 წელს. 1934-1936 წწ. იყო საქართველოს სახელმწიფო 
პედაგოგიური ინსტიტუტის ასპირანტი; 1935-1937 წწ. საქართველოს სახელმწიფო 
გამომცემლობის ახალგაზრდობისა და საბავშვო ლიტერატურის განყოფილების გამგე, ამავე 
წლებში ლექციებს კითხულობდა თბილისის სახელმწიფო უნივერსიტეტში; 1935-1940 წწ. და 
1947-1980 წწ. იგი ხელმძღვანელობდა დიალექტურ სამეცნიერო ექსპედიციებს გურიაში, 
ქართლში, კახეთში, მესხეთში, ხევსურეთში, ფშავში, თუშეთში, სვანეთში, კოლხეთში, 
ბორჯომის ხეობაში; 1938-1941 წწ. გორის ნ. ბარათაშვილის სახელობის პედაგოგიური 
ინსტიტუტის ენისა და ლიტერატურის დეკანი, ასევე ხელმძღვანელობდა ინსტიტუტის 
ქართული ენის კათედრას და იყო საპროფილო დისციპლინების ლექტორი, შეთავსებით 
მუშაობდა ცხინვალის სახელმწიფო პედაგოგიური ინსტიტუტის ქართული ენის კათედრის 
დოცენტად; 1941-1945 წწ. მონაწილეობდა მეორე მსოფლიო ომში. დაჯილდოებული იყო 
სამამულო ომის Ш ხარისხის ორდენით. დემობილიზაციის შემდეგ, 1945-1952 წწ. კვლავ 
ხელმძღვანელობდა გორის ნ.  ბარათაშვილის სახელობის პედაგოგიური ინსტიტუტის ენისა 
და ლიტერატურის კათედრას; 1953-1958 წწ.  იყო ცხინვალის სახელმწიფო პედაგოგიური 
ინსტიტუტის ქართული ენის კათედრის გამგე; 1960-1967 წწ. თბილისის ა. პუშკინის 
სახელობის სახელმწიფო პედაგოგიური ინსტიტუტის პროფესორი; 1967-1990 წწ. თბილისის 



სულხან-საბა ორბელიანის სახელობის სახელმწიფო პედაგოგიური უნივერსიტეტის 
ქართული ენის კათედრის გამგე, 1990 წლიდან  გარდაცვალებამდე - ამავე კათედრის 
პროფესორი. ფილოლოგიის მეცნიერებათა დოქტორი, პროფესორი. მიღებული აქვს: 
საქართველოს უმაღლესი და საშუალო სპეციალური განათლების სამინისტროს 
რესპუბლიკური პრემია, საქართველოს უმაღლესი საბჭოს პრეზიდიუმის საპატიო სიგელი, 
საქართველოს უმაღლესი საბჭოს პრეზიდიუმის საპატიო სიგელი და 7 მედალი. იყო 
საქართველოს ლიტერატურათმცოდნეობის აკადემიის ნამდვილი წევრი, საქართველოს 
მეცნიერებათა აკადემიის აკადემიკოსი 

მიღებული აქვს 1995 - ვაჟა-ფშაველას სახელობის პრემია; 1961 - შრომის წითელი დროშის 
ორდენი; საქართველოს სახელმწიფო პრემია, მეცნიერებისა და ტექნიკის დარგში; 1961-1993 
წლებში გამოქვეყნებულ შრომათა ციკლისთვის - (ქართული ლექსიკოლოგიისა და 
ლექსიკოგრაფიის საკითხები'' 92 მონოგრაფია, 12 ლექსიკონი - 15 წიგნად). 

 


